A construcción dun mundo solidario, sen inxustizas nin violencia, só é posible se todas as nacións e individuos esforzámonos en promover, por todo o mundo, os dereitos e liberdades desta 

Declaración Universal de Dereitos Humanos

Artigo l.
Todos os seres humanos nacemos libres 

e cos mesmos dereitos e dignidade.

Posto que temos razón e conciencia, 

debemos tratarnos sempre con respecto.

Artigo 2.
Os dereitos que proclama esta Declaración son para todo o mundo. Aínda que falemos outro idioma,

aínda que teñamos distinta cor de pel,

aínda que pensemos doutro xeito,

aínda que teñamos outra relixión,

tanto se somos pobres coma se somos ricos coma se somos doutro país.

Artigo 3.
Todos temos dereito a vivir.

A vivir libremente e con seguridade.


Artigo 4.
Ninguén nos pode escravizar.

A escravitude, sexa da forma que sexa, está prohibida.


Artigo 5.

Ninguén nos pode torturar 

nin tratarnos de forma cruel, inhumana ou humillante.


Artigo 6.

Todos os nosos dereitos teñen que ser recoñecidos 

en todas partes.


Artigo 7.

A lei é igual para todos.

Non se nos pode aplicar de forma distinta.

Artigo 8.

Se alguén non respecta os nosos dereitos, podemos pedir a protección da xustiza.


Artigo 9.

Ninguén ten dereito, arbitrariamente, a deternos, manternos en prisión 

nin expulsarnos do país onde vivimos.

Artigo 10.

Se nos han de xulgar, debe ser publicamente. 

E aqueles que nos xulguen, teñen que ser completamente imparciais.


Artigo 11.

Se se nos acusa dalgún delicto, 

temos dereito a defendernos. 

Tense que admitir que somos inocentes 

mentres non se poida probar que somos culpables. Ninguén ten dereito a condenarnos nin a castigarnos 

por cousas que non fixemos.


Artigo 12.

Ninguén pode entremeterse, sen ningunha razón, 

na nosa vida privada, 

na nosa familia, 

na nosa casa 

ou na nosa correspondencia.


Artigo 13.

Temos dereito a entrar e saír do noso país 

cando queiramos.


Artigo 14.

Se se nos persegue, temos dereito a ir a outro país 

e pedir protección. 

Perdemos este dereito 

se non respectamos os artigos desta Declaración.

Artigo 15.

Temos dereito a pertencer a un país. 

Se queremos pertencer a outro país, ninguén 

pode impedírnolo arbitrariamente.

Artigo 16.

Cando temos idade de casarnos, temos dereito a facelo sexa cal for a nosa raza, 

o noso país de orixe ou a nosa relixión. 

As mulleres e os homes 

temos os mesmos dereitos cando nos casamos 

e cando nos separamos. 

Ninguén nos pode obrigar a casarnos e, se o facemos, 

o goberno do noso país ten que protexer a nosa familia.


Artigo 17.

Todos temos dereito a ter as nosas casas, 

e ninguén ten dereito a quitárnolas.


Artigo 18.

Temos dereito a pensar como queiramos

e a cambiar de forma de pensar. 

Tamén temos dereito 

a escoller libremente a relixión que queiramos, 

a cambiar de relixión 

e a practicala como mellor nos pareza, 

só ou xunto a outras persoas.

Artigo 19.

Todos temos dereito á liberdade de opinión 

e de expresión. 

Así mesmo, temos dereito a intercambiar ideas 

coas persoas doutros países 

sen que as fronteiras impídannolo.


Artigo 20.

Temos dereito a reunirnos e asociarnos con quen queiramos, de forma pacífica. 

Se non queremos, ninguén nos pode obrigar a formar parte dunha asociación.

Artigo 21.

Temos dereito a participar activamente nas decisións 

do noso país, directamente ou escollendo representantes. Para poder elixir aos nosos gobernantes, periodicamente ten que haber eleccións 

non manipuladas nas que todos poidamos votar libremente. 

Artigo 22.

Cada un de nós ten dereito a obter a satisfacción 

dos dereitos económicos, sociais e culturais 

que necesitamos para poder vivir dignamente.

Artigo 23.

Temos dereito a traballar, 

a escoller libremente un traballo e a recibir un soldo que nos permita vivir dignamente, a nós e á nosa familia. Todas as persoas que fan o mesmo traballo 

teñen dereito, 

sen ningunha discriminación, a recibir o mesmo soldo. Se traballamos, temos dereito a agruparnos para defender os nosos intereses.


Artigo 24.

Todos temos dereito a descansar. Xa que logo, a xornada laboral non ha de ser excesivamente longa e, periodicamente, temos que ter vacacións pagas.

Artigo 25.

Tanto nós como a nosa familia 

temos dereito a un nivel de vida que nos asegure 

a alimentación, o vestido, a vivenda 

e a asistencia en caso de enfermidade. 

Tamén temos dereito a recibir axuda se non podemos traballar, xa sexa porque non haxa traballo, porque esteamos doentes, porque sexamos vellos ou por calquera outra razón independente da nosa vontade. 
Todos os nenos e nenas teñen os mesmos dereitos, aínda que os seus pais non estean casados.

Artigo 26.

Temos dereito a ir á escola; 

o ensino elemental ten que ser obrigatorio e gratuíto. 

A escola ten que fomentar a convivencia 

e o desenvolvemento das capacidades de cada un.

Os pais teñen dereito a escoller 

o tipo de educación dos seus fillos.


Artigo 27.

Todos temos dereito a participar e beneficiarnos 

tanto da vida cultural 

como do progreso científico da sociedade en que vivimos.

Artigo 28.

Para que todos os dereitos e liberdades 

proclamados nesta Declaración 

poidan ser protexidos adecuadamente, é necesario que exista unha orde social e internacional que o faga posible.


Artigo 29.

Todos temos deberes 

con relación ás persoas que nos rodean, 

ás cales, necesitamos 

para desenvolvernos plenamente. 

A nosa liberdade e os nosos dereitos 

só están limitados 

polo recoñecemento e o respecto 

da liberdade e os dereitos 

dos outros.


Artigo 30.

Ningún Estado, 

ningún grupo, 

ningún ser humano pode utilizar 

ningún principio desta Declaración 

para suprimir os dereitos e liberdades proclamados nela.

